
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Añ akellkareth Yexheñets ñamha yexhkateñets pátherr 
ayexhkatareth phokop. Poeserrparña etsoterr ásheñorr 
ñamha etsoterr koyanesha’, atthoch peñóterr ora 
phanetser  poeyxheña .

Añ po’mother akellkareth o’ch serrpare’tatenep ateth 
yépatse, famotsesha’, ya’netser ñamha chekmañats 
pokthapño yanesha’

Yépatseñpa’ all yeyxhena allóweney épay ora allpon 
ayexhkatareth ñamha mellañotheñnanesha’. Arr 
patsropa’ all yewomhchena, yeserpareten, yerrorren, 
ñamha yorrtaten ññthey ya’. Atehña, merena 
yamotsesha’, rrorren ya’netser atethcha yekrrena oray. 
Ya ñeñthey yaneshaypa’ yeñotateñoth yeshonterra, 
yéchekmañecherr, yamhchtarethterra, ñamha 
yémoñerra.

Pakrakarepo’ yexhateñets éprexha ñoñthoxhnó 
nennaph phokop añ akellkareth a’shontareth kellék, 
añema’teñtsokop atthoch peyxherr añématats ñamha 
atthoch pháyomerra añemate akellkareth.

Orrta’teñets

Yépatseñ, ya’netser   ñamha yeserrpareñ

    O n a ñ c h e ñ e t s

Eñótañ ásheñorr Sebastián Espíritu Andres 6

Eñótañ ásheñorr Ernesto López Santiago 7

Eñotañ koyanesha’ Elsa Salvatierra Gonzales 8

Wapoem 16

Awathpa’ 29

Kornesha’pa ñeñtho’ 31

Koyanésharepa’ 39

Yépatseñ, ya’netser   ñamha yeserrpareñ

Amhcha’tareth 46

Enkanesha’ 60

Ñeñth po’tarwas pe’th koyaneshare’, awáth. 61

Awathpa’ aspanápawo’ch yéyxhena . 73

Arr yépe’th ya’netser awath 75

Poeserrparña Yanesha’ ateth órrte’th 
mellañotheñnanesha’ 95

Parasyosoteñets 97

7

Eñótañ ásheñorr
Sebastián Espíritu 

Andres

8

Eñótañ ásheñorr 
Ernesto López 

Santiago

ITEM 138 INT SABERES III 1RO PRIM - YANESHA.indd   8ITEM 138 INT SABERES III 1RO PRIM - YANESHA.indd   8 2/10/2024   14:43:172/10/2024   14:43:17



9

Eñotañ koyanesha’
Elsa Salvatierra 

Gonzales

Testimonio             Eñótañ ásheñorr       1

10

Yexheñets ñamha 
yexhkateñets pátherr 

añekop III cheshanesshakop 
ayxhatareth po’ñoño 
yanesha’ yépatseñ.

11

Newa o’ch neserrpare’tatas 
ateth Yanesha’ pokthapña, 

ateth ontenan ñeñth eñall añe 
patsro.

Yaneshakoppa’ añ sherbets 
xhoxh yokwampen poetsath 

ñamha ora berroxhno.

Testimonio

11

Yanesha’ allempó 
amre’ten añcha’ 
moechatse’ten 

wathrona’ eshkënoch 
e’nwan poetar.

Testimonio

13

Testimonio             Eñótañ ásheñorr       1

Yanesha’ eñótenan akre’ 
pa’namen poepoer 

ñeñthcha’ nare’ten eskenoch 
kowencha’ chepares.

Testimonio

15

Testimonio             Eñótañ ásheñorr       2

Ñerra’m yemnen o’ch me’t 
shonte’ yenaremh poroch 

yénare’ten.

Testimonio

17

Wapoem

Charem

Testimonio             Eñótañ ásheñorr       2

Allempó entena 
koyanesha’ amá 
pokteyaye o’ch 

awo chetso theta’ 
weyapna’tena 

yenaremh.

Awáth yanesha’ 
añ kowe’th árrorr 

ñerra’m e’ntallenapa’ 
wapoemhcha’ 

attheña ñerra’m 
kowenpa’ 

charemhcha’.

Testimonio

19

Yésherbeso’ten atthoch 
yéparasyoso’ch Yáto’ 

Partsesha’ attho a’metátan 
yenarmexhno.

Testimonio

21

Testimonio             Eñótañ ásheñorr       3

Ñerra’m yeyorena’ 
teropexh mamoethcha’ 

yésen allochñapa’ amach 
echarrtonayo, kowencha’ 

yétsépech amach 
llokme’charso.

Testimonio

23

Testimonio             Eñótañ ásheñorr       3

24

Yanesha’pa’ 
mechana’teñet 

ñeñth eñall
ontápo’mar 

ama’t
poetsátho’mar 
tharro’marña 

ñetpa’ 
échweñet.

Awáth añcha’ moechatse’tenet 
Penkoll atthoch ápa’nmay 

poe’chatser.

Testimonio

25

Yapa’ Yaneshaypa’ yeñóteñ 
ñerra’m yerromapa 

yéchoyeshempa’arrcha 
awo’ a’tsenwo all shontena 

choyeshe’matsoxhno.

Testimonio

27

Testimonio             Eñótañ ásheñorr       3

28

Awáth yanésha’pa kowencha’ 
yexhena époet pamo’tsesha’.

Arrpa’ all yekellkën atheth 
yexha’yeseteth yatañneshañ 

yanesha’ awátheshañ, ñamha ateth 
yexha’yenet the’ añeñpo.

Awathpa’ aspanápawoch yéyxhena 
ñerra’m wátenapa’ amach e’morrteno.

Yamo’tsesha ñeñth awatheshañ, 
yexhete’th e’ñe kowen, pathe’ttsoch 

yexhenet pa’pakllo.

Testimonio

31

Testimonio             Eñótañ ásheñorr       3

Kornesha’pa ñeñtho’
Eñorana’tayeth mellañotheñ, ño’ch

eñotaye’th esempoch es eñalletatsa, ñerra’m 
machayotha orrterra atsnañetspa’ ño’ch 

a’methe’ acheñenesha’.

Testimonio

33

Testimonio             Eñótañ ásheñorr       3

Awáthpa’ amach 
yétarwasena’, xhoch 

ñanem yemchatse’teñ 
mellañotheñnesha’.

Testimonio

35

Testimonio             Eñótañ ásheñorr       3

Awáth yaneshapa’ atarr 
Anare’tatsetañ, o’ch 

charesnen enkanesha’pa 
o’ch satsetenan tarr 

allcha’ nare’tatsenan 
pokrramh, alloch a’krratan 

Poechoyoresha’ ñamha 
pakñetharesha.

Testimonio

37

Testimonio             Eñótañ ásheñorr       3

38

Llechap 
ñeñth chorrena 

Yanesha’.

Awathpa’ emathollothencha’ 
yexhatenyet o’ch 

yomchana’ch Yamo’mte.

Ásheñorrare’ añ chorrenet 
pa’shtam.

Añeñpopa’ o’wañ chorrenet 
pa’shtam asheñorrare’.

Testimonio

39

Koyanésharepa’ añ 
chorrenet poekashe’m.

Añeñpopa’ o’wañ 
chorrenet po’kashem 

koyaneshare’.

Testimonio

41

Testimonio             Eñótañ ásheñorr       3

42

Po’tarwas 
Yanesha’ ñeñth 
pen páthe’tets 

yeth.

Awáthpa’ Ote’th 
yatañnesha’ cheshotheñcha’ 
ayxhatarethtet o’ch tarwaset, 

atthoch amá Kellenetó.

Testimonio

43

Awáthpa’ Ote’th 
yatañnesha’ cheshotheñcha’ 
ayxhatarethtet o’ch tarwaset, 

atthoch amá Kellenetó.

Ásheñorrare’ch amre’tets, 
paklla’tets, ñamha ñeñth 

e’nene’ berr.

Testimonio

45

Koyaneshare’ch 
kowampene’ 

cheshathollesha’, 
poetare’tets ñamha 

konso’tets.

Testimonio

47

Añeñpopa’ yéchen amcha’tareth ñeñth 
kowanpene’ pátherr anets ñamha ñeñth 

kowampene’ all apxhena anetsoxhno, 
ñeñthpa’ añ:

Amhcha’tareth
(jefe) Kornesha’

Testimonio             Eñótañ ásheñorr       3

Testimonio

49

The’pa ya’nestropa’ añ yoktherr 
ateth korrena poeñanésha’.

Awáthpa’ pa’namencha’ yéshomentena 
poetsáthoth ama’t ontápoth, tharro’marña 

shonte’ch berr eñall poetsátho ñamha 
shonte’ch kakaxhno.

Testimonio             Eñótañ ásheñorr       3

Awáthpa’ amach yétarwasenapa’, xhoch ñanem 
yemchatse’teñ mellañotheñnesha’.

Awáth ñeñth 
mecha’nate’th 

Yanesha’añ 
kornesha’.

Kornesha’pa échenano’ch 
poeyochresha’ ñeñth sherbene’.

Esempó yemo’teñ 
Kornesha’pa ñanemcha’ 
yokshame’tosa poerawo 

eshkëñoch yebe’thos.

Awathpa’ esempó	 nare’tatsenetpa’ 
ñato’ esempó amre’tenetpa’ xhoch 

yenpannenet.

Awáthpa’ ásheñorrare’ch eñotátene’ 
poechemernesha’atethcha’ 

yexhkátet chópapets.

Awáth esempó kakachenetpa’ orach 
awanenet.

Ñeñthpa’xhoña ayxhatareth, 
ñamha eñalloña’ 

yomporma’th ñeñtho’ 
moerawet ñamha, ñeñth 

ápawet poe’phar kakphar.

Awathpa’ atthoch yent shonte’ berr, 
xhoch ñanem ya’koshmare’tnom 

poetsatho’mar ñamha añcha’ 
yerrmoen poe’phar.

Awathpa’ enkaneshapa’ ñach 
shotatene

pakñetharesha ñamha pa’somoe.

Awáth yamo’tsesha’pa amach tama 
a’yoyayé seneto poetsátho atthoch 

entet berr.

Enkanesha’ch e’nayeth berr 
poetsathoth ñamha ñach 

enapechene’ kakaxhno 
ontapoth.

63

Ñeñth po’tarwas pe’th koyaneshare’, awáth.

Arrpa’ all ayxhatarethtena yépnoneshar.
Ñeñtho’ marña shopshesha’ e’ñech 
po’natsa o’ch es yexhawen, ñerra’m 

some’tapa’ atethcha’xho yexhkatyes 
Tharromarña cheshotheñ ayxhatareth.

Ayxhatareth ñeñthcha’ pha’.

Awáth ñerra’m Amre’twetpa’ 
koyaneshare’ch ñamha 

cheshathollesha’ yenpoets chetso.

Awáth yaneshapa’ atarr anare’tatse’tañ, o’ch 
charesnenpa’ enkaneshapa’ o’ch satsetenan tarr 

allcha nare’tatsenan pokrramh.

Testimonio

65

Awáth amach tama atsna’teno 
ya’kñeñthar xhokmach yápateñ 

pa’parexhno ñamha ora epexhno.

66

Ateth orrterra epexhno 
ya’netsro.

Testimonio

67

Awáthpa amach yeyexhkatena’ 
ye’pakëll xhoch ñanem yenam 

llesens aspenthenesha’.

68

The’pa o’wañ es yemchatse’terr ñeñtho’ 
marka’yeña errapa’ erratsenpa’ amach kowenaye’ 

es pha’yé, ama’t yeyoreñcha’xhoña amach 
parteyé, amaka’ xhoye’ yenamoeñe, attha yétyen 

amach poretsoteno ñeñthekop yeyoren, ama’t 
yépareshem, añ poktetsa o’ch yenamos llesens, 

xhoch ye’ñorana’tosya tsachexhnó ñeñthña 
poktetsa atthoch poeretsotena pareshe’maxhno.

Testimonio

69

Tharraña thepa’ amá es ya’popoñetenaye, 
atthekma yeyxhena, yeñoñpa’ okaxha yéthorrerra 
ya’netsro, yepakllopa’ añá ya’popoñetene ñerra’m 

yechorrena yeshtam, amapa’ yekashe’m, ñamha 
allempó ye’ñorena yeñoño, ñerra’m yeyxhen 
shomemtatsapa’ o’chxho yeshomemteyesa 
allempotheña yorrtena ñerra’m Yanesha’. 

70

Añeñpopa’ orrterra 
kellkeñtsopawo, allcha’
eñoterret o’ch kellkërret 

yakñeñtharnesha’.

71

Thepa’ cheshanesha’  eñoterret 
o’ch kellkërret arr ya’netsro.

72

The’pa ya’netsropa’ añ yoktherr ateth 
korrena poeñanesha’.

Ñamha ama’t yechemernésha’pa añá 
etsotenet okaxh.

Testimonio

73

The’pa esempó yépen ya’moerpa’ añcha’ 
yanen machet, llema, sheshemtsem, ñamha 

po’poñexhno allo’ch yétarwasen.

74

The’pa ñamha ya’netsropa’ añ nanak 
yáyomerra ok poerrar o’wañ yemna’ 

ñeñth yokrramh awáth.

Testimonio

75

Awathpa’ aspanápawo’ch yéyxhena .

Ote’th nepapareñ: awáth po’nmenéshare’ch 
eñótene’ pa’namen serrparñatsóxhno, ñetcha’ 

yéserrpare’tatene’.

ITEM 138 INT SABERES III 1RO PRIM - YANESHA.indd   75ITEM 138 INT SABERES III 1RO PRIM - YANESHA.indd   75 2/10/2024   14:44:282/10/2024   14:44:28



76

Thonésha’ ñamha Llollonésha’ 
otete’th: Yanesha’pa, arrotho’ 

werret Llemoth ñamha awathpa’ 
atarro’ yeche’th yépatseñ.

Testimonio             Eñótañ ásheñorr       4

77

Awáth allempo amá werra’ 
poeñanesha’, ya’netserpa’ arro’ 

yépe’th Llemo, ñato’ Llemochmaño, 
ñeñth sochena okaxho the’ Lima.

Arr yépe’th ya’netser awath

Testimonio

Pamtharr yethpa’ awo’ Waxha’ta 
shonte’ poeñanesha’, ñeñthpa’ 
awo’ chetampsosayet yépatseñ.

Ateth wapore’tey okanesha’ 
ya’netsroth all yeyxhe’th awath

Testimonio

Allotho’ña yatañneshañpa’ awo’ 
e’nerret po’poñ pats allcha’ 

yexherret.

81

The’pa o’ch 
yechme’taterr 

yépatseñ.

Testimonio

Ñanempa’ arro’ yexha’werret 
Oronkoyo, ñeñth the’ sochenet 

okaxho Oroya.

83

Pamtharr yethpa’ awo’ Waxha’ta 
shonte’ poeñanesha’, ñeñtpa’ awo’ 

chetampsosayet yépatseñ.

Oronkoyopa’ nanako’ 
seneth ñeñtho’maroña 
yamo’tsesha’pa amo’ 

a’poeto all.

Allempoñapa’ yamo’tsesha’ Yanesha’ 
awo’xhoña xhaxherreterr Tanmo’mar 
allepato’ch yexha’werret allponmat.

Testimonio

Allóthpa’ awo’ onáxha’terreterr 
arreneth	 awo’ yexha’werret Tanmo 

ñeñth otenet the’ Tarma.

87

Tarmopa’ nanako’ seneth ñamha, 
ñeñtho’marña amo’ tama yexheto all.

Testimonio

Allóthpa’ awo’ alla 
onaxha’terreterr, awo’ xhápoet 
Tsentsaso ñeñth sochetsa the’ 

okaxho San Ramon.

89

Allpa’ awo’xho amre’twerret, 
yexhkatwerret atarr 

pa’moer, errapharen, allcha’ 
nare’tatse’twerreterr atthoch amá

a’chenkateneto popoer.

Testimonio

Allempopa’ amo’ eñalle ok ñamha 
chollsonesha’, ñeñtho’maroña atarr 

rremoete’th po’patseñ.

91

Allempó waxherra okanésha’ yanéshapa’ 
arrótheño’ ane’te’th Pósosoth allóth 
wena atsne’, waneñ all poten po’ñes 

Chanchamayo, all emoená atsne’.

Testimonio

Po’poñonethpa’, arro’ 
ane’terre’t ñamha 

Huancabamba, Chorobamba 
ñamha Pokartampo echkoneth.

93

Ñamha	 pa’netser pete’th	Alto	Perene, 
Porromno, Kakaso, Alto Palcazu ñamha 

A’sopeso, kowenoneth.

Testimonio

Testimonio             Eñótañ ásheñorr       4

9595

All nanak 
apxhete’th 

arr Pósopno, 
allpa’ xho’ch 

koshame’tenet 
ñamha allo’ 
orrtátenet 

pómanneñets 
époet acheñ 

ñeñth emo’tets 
po’poñ anetsóth.

Testimonio

9696

9797

Testimonio

Awáthotheñ melláchar 
mellapotheñ allempó 
orrterra yamotspa’, 

tsachexhnó, 
aspenthexhnó, 

oñsasarer, ontapaxhnó 
ñetpa’ eñocheteth ora 

échwawenet pamo’mte, 
ñeñtho’mar atarr 
mecha’nachete’th 

awáth, ñerra’m monenet 
es yorayesetpa’, amapa’ 

ñerra’m es moene’ 
o’ch es moetsayeset 
ñanmo’ch enamet 

llesens pamo’ts.

98

99

Ateth ñerra’m yomporexhno 
ñeñth ma’natyestsapa’ 

ora e’ñe amoerañet, amá 
eñalle’the ñeñth amá 

amoerañe, ñato’ atsrremñáth 
ñeñth yemoñetaye’th, ñetpa’ 
amoerañet. Ñerra’m xho es 

yenam, xhoch yomchatse’ch, 
ama’t ateth ñerra’m rantó 

ñamha atsné, ñetpa’ oraka’ 
amoerañet e’moenyo’chka, 

ñerra’m errothen es 
yotanetpa’ awo’chxho ápayet.

Testimonio

101

Testimonio

Awáthpa’ ñerra’m yá ásheñorr 
tame’tatsa ontapo’mar allponmat 

amá es yerrmoeno, yellapen 
koñchame’tatsapa’ awo’chxho 
orrtonaya pátherr koyanesha’, 
attheña ñerra’m koyanesha’ 

moeroxhtametatsapa’ awo’chxho 
orrtoñaxho pátherr enkanesha’, 

pátherr yakma ñeñtho’chña 
yomoeraya, ño’chña yápoe’ 
pa’par allo’ch es yeshoten.

Poeserrparña Yanesha’ ateth 
órrte’th mellañotheñnanesha’

E’ñe awathpa’ eñallo’ka ateth yésochyese’th, 
attho’ch shallchatyenyet, amá eñalle atthoch 

yésocha ateth yésochena the’, awáth yamo’mte’pa 
esxho’ moene’ sochay, ñeñthcha’xho sochay, 

año’ch sochyenyet pa’socheñ oth, p’asocheñ berr, 
pa’socheñ yerrar, ñeñthpa’ atthoka’yeña sochyete’th 

awáth, atthoch eñotyenet ñeñth yésochena.

Testimonio             Eñótañ ásheñorr       4

ITEM 138 INT SABERES III 1RO PRIM - YANESHA.indd   102ITEM 138 INT SABERES III 1RO PRIM - YANESHA.indd   102 2/10/2024   14:44:472/10/2024   14:44:47



Serrpare’teth yatañneshañ 
eñallo’ ñamha ñethempo 

ñeñth sochatse’th 
Yompor Santo’, 

ñethpaxho partsesho’, 
ñapa’ werra añe patsro, 
yexhatwerrey atethcha 

yeshonterra atthoch 
amach ye’moñe’tanneno, 

yellsheñe’chatwerrey ñamha 
yexhaterrey atethcha’ 

yeche’mnaterra all 
yekllarena awáth.

Testimonio

Yexhkatarexhpa’ alló 
yeyellsheñe’chen axhpa’yo. 

Rrethepo’ orrtá.

Yeyexhkatanaten pa’namen 
all yetma’ntatyena ñeñth 

yechme’ten.

Alloweney yeyellsheñe’chen 
alló esempó wapotena ñamha 
allempo´yorren. Yetma’ntaten 

ateth ñerra’m: tamell, tso’poet, 
kompoér, seperr, ñamha 

po’poñexhno.

Yexhkátarexh

Añ kellkapanpa’ apxhenan 
ateth a’methen etsotrrare’ 

ásheñorrare’ ñamha penare’, e’ñe 
yomhchanatnen ateth otyesyet 

ñamha ateth kothape’chenet allempó 
ya’phthotaretyesanet, ñeñthomarña 

yéparasyosotenanet atthoch 
yechmetaterr ya’netser ñamha 

yeyxheña.

La presente obra recoge el 
testimonio de los sabios y sabias, 

respetando sus formas de expresión 
oral y su visión respecto a los 

saberes consultados, a quienes 
se les agradece por su entrega y 
compromiso con su pueblo y su 

cultura.

Parasyosoteñets

El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

